
1. KISA DRIE YE?
DRIE se Egzanpsyon nan Ogmantasyon Pri Lwaye pou Moun Andikape. Si ou kalifye, pri lwaye
ou ap fiks yon fason pou ou pa gen pou peye pifò ogmantasyon yo nan pri lwaye a. Pou jwenn
plis enfòmasyon sou pwogram nan, li Gid SCRIE/DRIE sou sitwèb nou nan nyc.gov/drie oswa
rele 311 pou nou kapab voye yon kopi pou ou pa lapòs. 

2. KISA NOUVO KONDISYON REVNI AN YE POU DRIE?
Apati 1ye jiyè 204, limit revni an te ogmante a $50,000 dola pou chak kay.  P ap gen yon diferan
kondisyon revni pou kay ki gen yon moun parapò ak kay ki gen plis pase de moun.

3. ÈSKE MWEN KAPAB APLIKE JODI A?
Wi, ogmantasyon limit revni an te kòmanse 1ye jiyè 2014. 

4. SI REVNI KAY MWEN SE $50,000 DOLA OSWA MWENS, ÈSKE M AP RESEVWA DRIE
KANMENM?
Non. Pa gen lòt kondisyon. Pri lwaye ou dwe plis pase yon tyè (1/3) revni kay ou, ou dwe gen
laj 18 tan oswa plis, ou dwe se lokatè ki endike nan dosye, epitou ou dwe en yon Andikap
Federal ki Kalifye ou. Pa gen lòt kondisyon nonplis. Tanpri li Gid SCRIE/DRIE pou jwenn tout
kondisyon pwogram nan sou sitwèb nyc.gov/drie oswa rele 311 pou nou kapab voye yon kopi
pou ou pa lapòs.    

5. REVNI MWEN SE $50,000 DOLA OSWA MWENS EPI MWEN GEN LAJ 18 TAN NAN DAT
30 JWEN 2014, ÈSKE MWEN KAPAB APLIKE POU DRIE? 
Ou kapab aplike nenpòt kilè apre 18yèm anivèsè nesans ou.  Ou dwe gen laj 18 tan oswa plis
pou kalifye pou DRIE.

6. MWEN TE APLIKE POU SSI/SSDI PA TWÒ LONTAN, MEN YO POTKO APWOUVE MWEN,
ÈSKE MWEN TOUJOU KAPAB APLIKE POU DRIE?
Non, ou dwe rete tann pou resevwa yon “Avi Rekonpans” anvan ou aplike pou DRIE.  Si ou pa
t resevwa rekonpans SSI/SSDI, ou pa kalifye pou DRIE.

7. YO TE RETIRE MWEN NAN DRIE PA TWÒ LONTAN PASKE REVNI MWEN TE DEPASE
LIMIT LAN. KOUNYE A KANTITE LAJAN REVNI A DEPASE $50,000 DOLA, ÈSKE Y AP
REKÒMANSE BAN MWEN DRIE?
Wi, pou kèk lokatè ki nan DRIE.  Nou pral kontakte lokatè ki gen kontra lwaye yo ki te fini apre
dat 2 janvye 2014 pou nou rekòmanse ba yo avantaj la.  

8. YO TE RETIRE MWEN NAN DRIE PA TWÒ LONTAN PASKE REVNI MWEN TE DEPASE
LIMIT REVNI AN. ÈSKE MWEN KAPAB KONTESTE DESIZYON SA A?
Wi. Ou gen dwa pou konteste nenpòt desizyon DRIE. 

9. KISA OU VLE DI LÈ OU DI PRI LWAYE MWEN DWE PI PLIS PASE 1/3 REVNI MWEN?
Anba la a se yon tablo ki montre kèk egzanp Revni Kay chak Ane, Revni Kay Pa Mwa, ak
kantite lajan minimòm pri lwaye a dwe ye pou kalifye pou DRIE.

*Revni Kay la *Revni Kay la pa Mwa **Pri lwaye a pa mwa nan
Chak Ane moman an dwe pi plis pase

$15,000.00 $1,250.00 $416.67 
$20,000.00 $1,666.67 $555.56 
$25,000.00 $2,083.33 $694.44 
$30,000.00 $2,500.00 $833.33 
$35,000.00 $2,916.67 $972.22 
$40,000.00 $3,333.33 $1,111.11 
$50,000.00 $4,166.67 $1,388.89 

*Revni an se revni nou kalkile nan DRIE, ou pa dwe konsidere li kòm Revni Ajiste anvan Dediksyon
**Pri lwaye nan moman an defini kòm nouvo pri lwaye apre tout ogmantasyon legal nan pri lwaye a pou
nenpòt dire kontra lwaye a

